
Imm. 01  Oqaluuserisassat akuersissutigineri 

Aalajangiineq 

Akuersissutigineqarpoq.  

 

  



Atugarissaarnermut Ataatsimiititaliap april-ip 11-ani 2023-imi ileqquusumik ataatsimiinnera 

04/2023 – Imaqarniliaq  

 

 

 3 

  02. Allaffeqarfimmiit oqaasiinnartigut paasissutissiissutit 

Imm. 2.1 Allaffeqarfimmiit oqaasiinnartigut paasissutissiissutit 

 

Taartaallutik sulisut, Sisimiut  

Lokalråd 

Innuttaasunik ataatsimiisitsinerit, Sisimiut 

Børnehus 

Siunnersuummut uunga tunngatillugu tusarniaaneq: Meeqqat tapersersorneqarnissaannut    

Inatsisartut Inatsisaata allanngortinnissaanut Inatsisartut Inatsisaat  

 

Innarluutilik dk-mi inissinneqarnikoq pinerluuteqaqqinnikuugami, tassunga tunngasoq 

suliarineqarlerpoq. Kommuneqarfik Sermersooq –mi taamatut pisunut ajugaanikuugami Lolland-mi 

suliaq assigisaa pillugu suliaq ingerlateqqinniaraat. 

1. Atugarissaarnermut ataatsimiititaliaq 

 
1.1. Ataatsimiititaliap akisussaaffigisai 
 
Sisimiuni Maniitsumilu kiisalu nunaqarfinni Kangerlussuarmi, Itillimi, Sarfannguani, 

Kangaamiuni, Napasumi Atammimmilu Atugarissaarnemut immikkoortortat. 
 

1.1.1. Isumaginninnermut tunngasut 
 

Inatsisit aamma pisinnaatitsinermut pilersaarut naapertorlugu Atugarissaarnermut 

Ataatsimiititaliaq sulianut ataatsimiititaliamut suliassanngortinneqartunut aalajangiissaaq. 

Atugarissaarnermut ataatsimiititaliaq tullinguuttutut meeqqanik, inuusuttunik 

ilaqutariinnillu ikiuineq, meeqqanik annertuumik innarluutilinnik tapersersuineq, 

pitsaaliuineq aammalu ataatsimiititaliap ataani illuutinik ingerlatsineq isumagisassarivaa. 

Ataatsimiititaliaq immikkoortunik pingasunik akisussaaffeqarpoq: 

 Isumaginninnermut tunngasut 

 Upalungaarsimaneq pinerluttunullu isumaginnittoqarfik 

 Allaffissorneq 

 

1.1.2. Upalungaarsimaneq pinerluttunullu isumaginninneq 
 

Taamatuttaaq Sisimiuni Maniitsumilu ikiuigasuarnermut upalungaarsimasunik 

pilersitsisoqarnikuuvoq, Qeqqata Kommuniani Ikiuigasuarnermik upalungaarsimasut 

aaqqissuussaanikkut Sisimiuni Maniitsumilu Ilaqutariinnut Kiffartuussiviit ataanni 

inissisimapput, upalungaarsimasussallu suliaqaleraangamik Atugarissaarnermut 

immikoortortaqarfik qanimut suleqatigilluarneqartarpoq. 

 

1.1.3. Allaffissorneq 
 

Atugarissaarnermut Immikkoortortaqarfik sullissisunik oqartussaasunik, isumaginninnermi 

siunnersortinik kiisalu immikkoortuni Ilaqutariit aamma Ikiorsiisarneq, Meeqqanut aamma 

Ilaqutariinnut, Innarluutililinnut aamma Utoqqaat, Angerlarsimaffimmi ikiorteqarneq, 

Allatseqarfik, ikiorsiissutinut immikkoortortaq, Nalunaarutigininnerit aamma Siusissukkut 

iliuuseqarneq allaffissornikkut sulisunit inuttaqarpoq. 

 

 

1.2. Aningaasaqarnikkut takussutissaq  
Ataani eqitsit 1-ip takutippaa 2022-mut Atugarissaarnermut Ataatsimiititaliamut 

naatsorsuutit inerneri suliassaqarfitsigut angusanut 1-mut agguataarneqarsimasut. 2022-

mi Atugarissaarnermut Ataatsimiititaliaq ingerlatsinermut missingersuusiat iluarsisanit 

340,7 mio. koruuniusunit ingerlatsinermut 341,3 mio. koruuninik inerneqarpoq. 

(Pingaarnertut atuivallaarfiusut nassuiarneqarneri) 

 
 
Eqitsit 1: Atugarissaarnermut ataatsimiititaliamut aningaasaqarnikkut takussutissiaq 

 

(+) = isertitaqarneruneq aamma atuivallaarneq (-) = isertitakinneruneq aamma atuinikinneq. 

Eqitsit 1-ip takutippaa Atugarissaarnermut immikkoortortami ataatsimut atuivallaarneq 

631.869 koruuniusoq, tassani katillugit 32,7 mio. koruunit ilassutitut 

aningaasaliissutaallutik, taakkuli ilaat 2021-mi ilassutitut aningaasaliissutaallutik aatsaat 

2022-mi missingersuusianut ikkunneqartut. Siornatigut siusinaartumik pensionisiat 50 

procentiat Namminersorlutik Oqartussanit aningaasalersorneqartarpoq, maannakkulli 

kommunimit 100 procentimik aningaasalersorneqarluni, tamannalu 20,8 mio. koruuninik 

ilassutitut aningaasaliisarnermik kinguneqarpoq. 

 

2021-mut ukiunullu missingersuusiorfiusunut ilassutitut aningaassaliissutit 5,7 mio. 

koruunit 2021-mi decembarip arfineq-aappaanni akuersissutigineqarput, taanna 

uani eqitsimmi aamma ilassutitut aningaasaliissutitut allassimavoq. 
 

Takussutissaq 1-ip takutippaa Qeqqata Kommunia 2022-mi inunnut 189,3 mio 

koruuninik nuutsinikkut atuisimasoq. 2022-mi pingaarnertut nuutsinerit tassaapput 

Siusinaartumik pensionisiat 44,3 mio. koruuniusut. Ineqarnermut tapiissutit 

tunniunneqartut 22,8 mio. koruunit. Pisortanit ikiorsiissutit tunniunneqartut 11. 

mio. koruunit. Erninermusiat tunniunneqartut 7,5 mio. koruunit. 

Avataaniik pisiortorfinnut atuineq 97,1 mio. koruuniuvoq, taakkunani pingaarnertut 

akiligassat Namminersorlutik Oqartussat inissiisarfiutaannut akigititanut 

aningaasartuutit 41,1 mio. koruuniullutik. Kalaallit Nunaanni inissiisarfinnut 

namminersortunut akiliutit 28,7 mio. koruunit. Qallunaat Nunaanni pisortanut 

akiliutit 19,9 mio. koruunit. 

Toqqaannartumik suliassanut aaqqiissuteqarnernut aningaasartuutini pingaarnertut 

nerisaqartitsinermut aningaasartuutaapput 18,9 mio koruunit. Angalaneq, 

innuttaasut 5,6 mio. koruunit. Allaffissornikkut atortut kiisalu ilinniartitsissutit 5,6 

mio. koruunit. 

 
Takussutissiaq 1: 2022-mi aningaasartuutinut pingaarnernut atuinermut takussutissiaq 

 
Ataani eqitsit 2-p takutippaa 2022-mi Akissarsianut aningaasartuutinut naatsorsuutit 

inernerneri 3-mut qaffasissusilerlugit artinut 3-tut agguataarneqarsimasut. 2022-mi 

Atugarissaarnermut Ataatsimiititaliaq ingerlatsinermut missingersuusiat iluarsisanit 

135,7 mio. koruuniusunit akissarsianut 135,4 mio. koruuninik 

aningaasartuuteqarpoq. 

Eqitsit 2: Atugarisaarnermut Immikkoortortamut akissarsianut aningaasartuutit 

 

(+) = isertitaqarneruneq aamma atuivallaarneq (-) = isertitakinneruneq aamma atuinikinneq. 
 

2. Politikkimut tunngasut 
 

2.1. Isumaginninnermut tunngasut 
 
Atugarissaarnermut immikkoortortap isumaginninnermut inatsit atuuttumut 

naapertuuttumik inoqarfinni tamani innuttaasunut sullissinermik ikiuunnissamullu 

qulakkeerinnissaaq. 

Isumaginninnermut tunngasut tallimanik immikkoortortaqarput. 

 Innuttaasunut immikkut pisariaqartitsisunut ikiorsiineq 

 Innuttaasunut ikiorsiissutit 

 Utoqqalineq 

 Innuttaasunik toqqaannartumik digitaliusumillu kiffartuussinerit 

 Suliffissaqarniarneq 
 

2.1.1. Ukiup ingerlanera 
 

Ukioq sipaarniarfiusoq, inatsisitigulli ataatsimoortumik tapiissutinut 

allanguuteqarnermi siusinaartumik pensioninut qaavatigut aningaasartuuteqarnissaq 

avaqqunneqarsinnaasimanngilaq. Meeqqanik inuusuttunillu angerlarsimaffiup 

avataanut inissiinaveersaartitsineq annertuumik ukkatarineqarpoq, imaappoq 

pinaveersaartitsinissamut periusissamik kommuni suliaqarnikuuvoq ukiup 

naalernerani akuersissutigineqartumik, taamaalillunilu aamma meeqqanik 

inuusuttunillu angerlarsimaffiup avataanut inissiisarnermut aningaasartuutit 

annikillisarniarlugit ulloq unnuarlu angerlarsimaffimmik nammneq pigisamik 

pilersitsinissamik suliniuteqartoqalerpoq. Meeqqat inuusuttullu angerlarsimaffiup 

avataanut inissinneqartartut amerlassusaasa annikillisinniarneranut 

ajornartorsiutaasut ilagivaat, ilaqutariit arlaqartut Qeqqata Kommunianut 

nussornerat, tamassuma kingorna akiliinissamik pisussaaffik kommunimit 

tiguneqarluni. 

 

Sipaarniuteqarfinni ilaatigut makku sipaarniuteqarfiupput, utoqqarnut 

angalatitsisarneq, innarluutilinnut najugaqarfinnik pitsanngorsaaneq, pisortatigut 

ikiorsiissutit aamma Angerlarsimaffeqanngitsunut unnuisarfiit ammasarfiinik 

sivikillisitsineq. 

 

2.1.2. Naatsorsuutit inernerat 

Ingerlatsinermut missingersuutinit 317 mio. koruuniusunit Isumaginninnikkut 

siunertanut naatsorsuutini iluarsiissut 317,8 mio. koruuniuvoq. Atuivallaarneq 

920.893 koruuniulluni. Taassunga siusinaartumik pensionisiallit amerlineratigut 

ilimagisamit atuinerup 2 mio. koruuniunera kiisalu pisortatigut ikiorsiissutinit 

sipaarutaasoq 4 mio. koruunit, utoqqarnut tunngasut 3,7 mio. koruunit aamma 

atornerluinermut katsorsartinnermut 1,5 mio. koruuninik atuinikinneruneq. 

 
Eqitsit 3: Politikkimut tunngasutigut aningaasaqarnermut takussutissiaq Isumaginninnikkut Siunertat 

  

(+) = isertitaqarneruneq aamma atuivallaarneq (-) = isertitakinneruneq aamma atuinikinneq. 

Meeqqanik inissiisarnermut ilassutitut aningaaaliissutinut qinnuteqaatit 2021-mi 

akuersisutigineqarput. Inissiisarnernut aningaasartuutit killilersimaarniarlugit 

Sisimiuni namminerisamik ulloq unnuarlu paaqqinnittarfeqalernissamik suliniut 

aallartinneqarpoq, tamassuma saniatigut inissiisarnerit pinaveersaartinniarlugit 

inissiisarnermut periusisiaq pilersinneqarpoq. 

 

Takussutissiaq 2-p takutippaa 2020, 2021 aamma 2022-mi ulloq unnuarlu 

paaqqinittarfinnut inissiinermi akiliuteqarnermi naatsorsuutit inernera. 2022-mi 

Qeqqata Kommunia inissiinermi katillugit 97 mio. koruunik akiliuteqarpoq, 2021-mi 

80 mio. koruunit 2020-milu 58 mio. koruunit. Sivisuumik sullissinerup kingorna 

Qallunaat Nunaanni innarluutilinnut pineqaatissinneqarnermi inissitamut 

akileeqqusissummik kommuni tigusaqarpoq.  Ulloq unnuarlu angerlarsimaffiit 

namminersortunut inissiinerup annertuneruneranut meeqqamik inissitap qaavatigut  

immikkut suliniuteqarfigineqarneranut peqquteqarpoq. 2020-miit 2022-mut 

atuinermi qaffariaat 39 mio. koruuniusoq ataani takuneqarsinnaavoq. 

 

- 2020-miit ulloq unnuarlu angerlarsimaffiit namminersortut  2020-mi 26,6 mio. 

koruuniniik 2022-mi 37.7 mio. koruuninut. 

- 2020-mi DK-mi innarluutilinnut inissiivinnut -1.6 mio. koruuniniik 2022-mi 19 

mio. koruuninut.  

- 2020-mi Ulloq unnuarlu paaqqinnittarfiit Namminersorlutik Oqartussanit 

pigineqartunut 14,7 mio. koruuniniik 2022-mi 15.8 mio koruuninut. 

- 2020-mi Kalaallit Nunaanni Innarluutilinnit Inissiiviinnut 12.9 mio. koruuniniik 

2022-mi 14.3 mio. koruuninut. 

- 2020-mi paaqqutarineqarluni uninngatitsineq 7.4 mio. koruuniniik 2022-mi 10.3 

mio. koruuninut. 

 

Takussutissiaq 2: Inissiinermi akigititanut akiliutit ineriartonerat 

 

 

Ataani takussutissiaq 3-p takutippaa 2020-miit 2022-mut missingersuutit aamma 

atuinerit ineriartornerat. Tassani 2020-mi aamma 2022-mi ataatsimiititaliamut 

missingersuusiat kiisalu missingersuusiat iluarsisanut tunngatillugu ineriartorneranik 

takutitsivoq. Paarlattuanik 2022-mi missingersuusiavinnut tunngatillugu atuineruneq 

aammalu missingersuutini iluarsiissutinut tunngatillugu atuinikinneruneq. Ukiut 

akornanni missingersuutaasuni aamma atuinermi nikingassut pingaarnertut ulloq 

unnuarlu angerlarsimaffinnut inissiisarnernik peqquteqarpoq. 

Takussutissiaq 3: Ulloq unnuarlu angerlarsimaffinnut akiliuteqartarnermut missingersuusiat aamma atuineq 

 

 

2.1.3. Naatsorsuutitigut pingaarnertut nikingassutit 
 

Innuttaasunut immikkut pisariaqartitsisunut ikiorsiineq 

Meeqqat immikkut pisariaqartitsisut, 616.782 koruuninik atuinikinneruneq meeqqanut 

unnuisarfimmut (børneværested) 720.000 koruuninik Ilaqutariinnik Kiffartuussivimmut 

tapiissuteqartoqarneranik patsiseqarpoq.  

Meeqqat innarluutillit, 978.129 koruuninik atuinikinneruneq meeqqap ulloq unnuarlu 

angerlarsimaffimmut inissinneqarsimasup kommunetsinniik sullinneqarunnaarneranik 

peqquteqarpoq. 

Inersimasut immikkut pisariaqartitsisut, 1.597.860 koruuninik atuivallaarneq pingaarnertut 

pilersaarutaanngitsumik coronap nalaani unnuisarfiup sivisunerusumik 

ammatinneqarneranik peqquteqarpoq. 

 

Atornerluisuunermik katsorsaaneq 

Atornerluisuunermut katsorsaasarneq nalinginnaasumik Allorfik suleqatigalugu pisarpoq, 

2022-mi illoqarfigisami atornerluisuunermut katsorsaasoqarnikuungilaq, taamaalilluni 

tassani 1,5 mio. koruuninik atuinikiffiulluni. 

 

Innuttaasunut ikiorsiissutit/Pisortanit ikiorssiissutit 

Siusinaartumik pensioninut 20.8 mio. koruuninik ilassutitut anigaasaliissuteqartoqarpoq, 

Siusinaartumik pensionisiat pillugit Inatsisartut inatsisaat nr. 40, 9. december 2015-

imeesumi § 44 naapertorlugu, 2022-mi juulip aallaqqaataani ataatsimut tapiissutit 

atorunnaarneraniik siusinaartumik pensionisianut aningaasartuutit 100 procentimik 

kommunimit akilerneqartassapput.  

Ukiup ingerlanerani siusinaartumik pensionillit amerlassuiat qaffakkiartorpoq. 

 

Utoqqalineq 

Atuinikinnerunermut pingaarnertut utoqqalinermi pensionit aamma Neriusaami 

missingersuutitigut tamakiisumik atuisimannginnermit peqquteqarpoq. 

2.1.4. Annertussutsinut naatsorsuutigisat 
Ataani eqitsimmi 2020-miit 2022-mut innuttaasunik sullissinernut amerlassutsit 

takutinneqarput. 

 

2020 2021 2022 

Akiliunneqarluni meeqqerivinni inissat 35 39 42 

Sisimiuni angerlarsimaffeqanngitsunut unnuisarfimmi 

unnuisut agguaqatigiisillugu  152 73 

Maniitsumi angerlasimaffeqanngitsunut 

unnuisarfimmi unnuisut agguaqatigiisillugu  138 187 

Meeqqat immikkut pisariaqartitsisut - 

paaqqutarineqartut 62 56 63 

Meeqqat immikkut pisariaqartitsisut – Ulloq unnuarlu 

angerlarsimaffik Namminersorlutik Oqartussanit 

pigineqartoq 38 21 16 

Meeqqat immikkut pisariaqartitsisut – Ulloq unnuarlu 

angerlarsimaffiit namminersortut 37 36 32 

Pisortanit ikiorsiissutit akileraarutaasussat 538 546 540 

Meeqqat & inuusuttuaqqat Innarluutillit KN & QN 7 5 3 

Kalaallit Nunaanni Innarluutilinnut Inissiiviit 19 18 16 

DK-mi Innarlutilinnut Inissiiviit 26 27 24 

Innarluutilinnut najugaqaqatigiiffinni najugaqartut   46 

Angerlarsimaffimmi ikiorteqartinneqartut   252 

Utoqqaat illuanut utaqqisut   38 

Utoqqaat illuanni inissat katillugit   92 

Siusinaartumik pensionillit 1.7.2016 kingorna 378 435 451 

 

 

2.2. Upalungaarsimaneq pinerluttunullu isumaginninneq 
 

2.2.1. Ukiup ingerlanera 
Pinartoqartillugu upalungaarsimasut aaqqissussaanikkut Ilaqutariinnik Kiffartuussiviit 

ataaniiput aammalu ukiut ingerlanerini illoqarfinni marluusuni atorneqartarlutik, nunaqarfiit 

akuutinneqarnikuullutik. Aningaasartuuteqarnerunerit ukiup ingerlanerani 

malitseqartitsinernut tunngapput. Upalungaarsimanissamut missingersuusiaasimasut 

appasinneranut Ilaqutariinnik kiffartuussiviit aningaasartuutinut namminneq 

akiliisarnerannik, soorlu nunaqarfinnut angalanernut angallatinik attartornerneq, kiisalu 

aamma taakkunani atuivallaarsimanermit peqquteqarpoq. Siunissami atuiffimmut 

nalunaarsuiffeqalernissaq kiisalu missingersuutinit nuussinikkut imaluunniit immikkut 

tapiissutinik qinnuteqarnikkut missingersuusiat aaqqissuuttarnissaat kissaataavoq.  

  

2.2.2. Naatsorsuutit inernerat 

Pinartoqartillugu upalungaarsimasut sulineranni ilaqutariit/innuttaasut arlaqartut 

pineqarput, malitseqartitsinerup nalaani ineqarnermut 

aningaasartuuteqarnerunissaq pisariaqarsimalluni. Upalungaarsimanermut 

pinerluuttunillu isumaginninnermut naatsorsuutit ingerlatsinermut 

missingersuutaasunut iluarsiissutinit 63.715 koruuniusunit 171.410 koruunit 

atorneqarsimapput. Atuivallaarneq procentinngorlugu 107.695 koruuniulluni. 

Taassani nunaqarfinnut angalanernut kiisalu ineqarnernut aningaasartuuteqarneq 

peqqutaavoq. Maannakkut aningaasartuutit ilaat sumiiffinni Ilaqutariinnik 

Kiffartuussivinni akilerneqartarput, taamaalilluni ilaqutariinnik kiffartuusiviit 

atuivallaarfiullutik. 

Eqitsit 4 Upalungaarsimaneq pinerluttunillu isumaginninnermut politikkimut tunngasuni aningaasaqarnermut takussutissiaq 

 

(+) = isertitaqarneruneq aamma atuivallaarneq (-) = isertitakinneruneq aamma atuinikinneq. 

 

2.3. Allaffissorneq 

 

2.3.1. Ukiup ingerlanera 
Ukiup ingerlanerani allaffissornerup ataani sullissisutut atorfiit inuttaqanngitsut 

inuttalerniarnerat unamminartoqarsimavoq. 

Meeqqanut aamma inuusuttuaqqanut, inersimasunut, innarluutilinnut, utoqqarnut aamma 

siusinaartumik pensionisialinnut sullissinerit ingerlasarsimapput. Sulisutigut piginnaasatigut 

qaffassaaniarluni Namminersorlutik Oqartussat, kommunini HR-it kiisalu suliffeqafiit 

namminersortut suleqatigalugit pikkorissaanerit assigiinngitsut ingerlanneqarput. 

Sullissisut arfinillit ilinniakkaminnik ingerlatitseqqipput, taakkunani ataaseq naammassivoq 

tallimallu suli ingerlallutik, modulit taakkua Ilulissani aamma Nuummi ingerlanneqarput, 

taamaalilluni piffissami ilinniarfiusumi innuttaasunik sullissiniarneq unammillernartoqarpoq. 

2022-ip ingerlanera tamaat corona patsisaalluni sulisut akornanni napparsimalluni 

sulinnginnerit unammillernartoqarsimavoq. 

 

2.3.1.1. Naatsorsuutit inernerat 

Allaffeqarfimmut naatsorsuutit ingerlatsinermut missingersuutasunut iluarsiissutinit 

23,7 mio.  koruuniusunit 23,3 mio. koruunit atorneqarsimapput. Atuinikinneruneq 

394.655 koruuniulluni. 

Allaffissornermi aningaasartuutit amerlanerit akissarsianut tunngasuupput. 

Aningaasartuutit sinneri pikkorissaanernut, illoqarfinnut allanut inunnut 

tunngasunut nakkutilliilluni angalanernut, sulisut isumaginerinut 

anigaasartuutinullu allanut tunngassuteqarput. 

 
Eqitsit 5: Allaffissornikkut politikkimut tunngasuni aningaasaqarnermut takussutissiaq 

 

 

(+) = isertitaqarneruneq aamma atuivallaarneq (-) = isertitakinneruneq aamma atuinikinneq. 
 

2.3.2. Naatsorsuutitigut pingaarnertut nikingassutit 
 

Tassani 394.655 koruuninik atuinikinneruneq sulisut normeringinik tamakiisumik 

atuisimannginnermik peqquteqarpoq, qinnuteqartoqarsimannginera peqqutaalluni 

ilassutitut aningaasaliissutinit atorfiit inuttalerneqarsimanngillat. 

Kalaallit Nunaanni meeqqat atugarisaannut pitsanngorsaatissatut Naalagaaffimmiit 

tapiissutit 80 mio. koruuniusuniik 875.462 koruunit ilassutitut aningaasaliissutaapput, 

taakku isumaginninnikkut siunnersortit aqutsisuinut isumaginninnikkullu siunnersortinut 

immikkoortitaapput. 
 

Innersuussut 
Innersuussut akuersissutigineqarpoq, naatsorsuutigineqarlunilu 2.mio. 

naatsorsuutigineqarpoq siornanisat inissitaasimasut peqqutaallutik.  

Imm. 3.2 Maniitsumi angerlarsimaffeqanngitsut unnuisarfiat, sulisut amerlassusiligaanerat, 

aaqqissuussaanikkut allannguineq, najugaqartut pillugit paasissutissat 

kinaassusiisa isertuunneqarunnaarnerat kiisalu nuussineq piffissami 

isiginninnermi sivisunerusoq. 

 

Journalnr.  06.02.04 

 

Tunuliaqutaq 

Sisimiuni Atugarissaarnermut immikkoortortap piffissami 21-23.02.2022-mi Maniitsumut 

tikeraarnerani angerlarsimaffeqanngitsunut unnuisarfiit kommunimit ingerlanneqartut ilaqutariinnut 

kiffartuussiviup/inerisaaviup ataani inissisimaneri pillugit eqqartorneqarput. 

Angerlarsimaffeqanngitsunut unnuisarfimmik atuisut kinaassusaasa isertuunneqarnerat aamma 

eqqartorneqarpoq, soorluttaaq ilaqutariinnut kiffartuussiviup/inerisaaviup aammalu 

atugarissaarnermut immikkoortortat atuisunik ikiuisinnaanerinut qanoq killilersuitiginera 

eqqartorneqarluni. Qulequtat taakku Maniitsumi atugarissaarnermut immikkoortortap Maniitsumi 

angerlarsimaffeqanngitsunut unnuisarfimmut ulloq 01.03.2023-mi aammattaaq eqqartorneqarput. 

 

Pissutsit atuuttut 

Maniitsumi angerlarsimaffissaaleqinerup ajornartorsiutaanera ilisimaneqarluarpoq. Taamaalilluni 

Maniitsumi inuit allattorsimaffiani inuit 30 missaaniittut piffissami sivisuumi 

angerlarsimaffeqanngitsutut nalunaarsorsimapput. Maniitsumi najugaqatigiiffik inunnut arfineq-

pingasunut inissaqartitsivoq, ullormullu akunnerit 16-it ammasarluni. 

 

1). Maniitsumi angerlarsimaffeqanngitsunut unnuisarfimmi 2022-mi atuineq katillugu 2,4 mio. 

koruuninik annertussuseqarpoq, Sisimiunili angerlarsimaffeqanngitsunut unnuisarfimmut atuineq 

1,9 mio. koruunimiilluni. Kingorna angerlarsimaffeqanngitsunut unnuisarfiup ammasarfii 

sivikillineqarput, sulisullu amerlassusaat talimmanit pingasunut ikilisinneqarlutik, 

qaammammusialik ataaseq akunnermusiallillu marluk. Angerlarsimaffeqanngitsunulli 

unnuisarfimmi annertuumik atuisoqarnera patsisaalluni, angerlarsimaffeqanngitsunut unnuisarfimmi 

sulisunut annertuumik sulerulunnermik kinguneqarmat, sulisut amerlassusaasa 

naammannginnerannik takutitsivoq. Taamaattumik Maniitsumi angerlarsimaffeqanngitsut 

unnuisarfianit sulisut amerlassusaasa pingasunit sisamanut qaffanneqarnissaannut 

qinnuteqaateqartoqarpoq (ilanngussatut ilanngunneqarpoq), ima paasillugu Sisimiuni 

amerlassusaasa amerlaqataanik, taamaattorli 2022-mi amerlassutsit tallimaasunut sanilliullugu 

ikinnerullutik. Qaammatini siullerni atuineq 200.000 koruunit sinnerlugit atuisoqarsimanera 

tunngavigalugu, Maniitsumi angerlarsimaffeqanngitsunut unnuisarfimmut 1 mio. koruuninik 

aningaasaliisimaneq (Sisimiuni angerlarsimaffeqanngitsunut unnuisarfimmut 1,5 mio. koruuniusut) 

maannakkut naammanngitsutut taaneqarsinnaalereerput, tassungalu missingersuutinut ilassutitut 

imaluunniit nuutsinikkut 0,5 mio. koruuninik qinnuteqartoqarpoq. 

 

2). Maniitsumi angerlarsimaffeqanngitsut unnuisarfiat aaqqissuussaanikkut Maniitsumi 

ilaqutariinnut inerisaaviup ataani inissisimavoq. Taamaalilluni inissisimanera ilaqutariinnik 

inerisaavimmut artorsaataasoq paasinarsivoq, tassani meeqqanut ilaqutariinnullu tunngasunik 

ukkataqartuummata, taamaalillutillu angerlarsimaffeqanngitsunut unnuisarfimmi atuisunut 

killilimmik taamaallaat ikiuinissamik tapersersuinissamillu neqerooruteqarsinnaallutik. 2023-p 

ingerlanerani Maniitsumi Meeqqat illuanik pilersitsinikkut, taamatullu meeqqanut 

kinguaassiutitsigut atornerlunneqarsimasunut annertunerusumik tapersersuinernik 

ingerlatsilernikkut ilaqutariinnik inerisaavimmi suliaqarfiit annertusinissaat naatsorsuutigineqarpoq. 

Maniitsumi angerlarsimaffeqanngitsut unnuisarfiata ikiorsiisarnermut immikkoortortap ataanut 

inissinneqaruni naapertuunnerussasoq arlaleriarluni eqqaaneqarnikuuvoq, immikkoortortamimi 

pisortat ikiorsiissutinut aammalu imigassamik aanngajaarniutinillu allanik atornerluinermut 

katsorsaanissamut neqeroorutinut atatillugu Allorfimmut attaveqartarnermut akisussaasuummat. 

Atugarissaarnermut pisortap ataanut angerlarsimaffeqanngitsunut unnuisarfiup inissinneqarnissaa 

periarfissaq allaasinnaavoq, immikkoortortanit suliaqarfinniillunit allanik ikiorneqarnissamik 

pisariaqartitsinermi pissarsiortoqarsinnaalluni. 

 

3). Maniitsumi angerlarsimaffeqanngitsunut unnuisarfimmik pilersitsinermi atuisut 

kinaassutsiminnik isertuussisinnaanissaat akuersissutigineqarpoq, taamaalillunilu 

angerlarsimaffeqanngitsunut unnuisarfimmi sulisunut imaluunniit atugarissaarnermut 

immikkoortortami immikkoortortat allanit sulisunit atuisut aqqanik ajornartorsiutaannillu 

paasiniaanissamut periarfissaannik killiliisitsivoq. Tamanna atugarissaarnermut immikkoortortamit 

angerlarsimaffeqanngitsut unnuisarfianik atuisut aningaasaqarnikkut 

angerlarsimaffeqannginnikkullu ajornartorsiutaannik ikiuussinnaanissamut neqerooruteqarnissamut 

ajornartorsiortitsivoq, taamatullu peqqinnissaqarfiup imaluunniit Allorfiup immikkoortortaanut 

katsorsartinnissamut innersuussisinnaanatik. Angerlarsimaffeqanngitsut unnuisarfianik atuisut ilaat 

annertuumik sulinikkut isertitaqarnerat pasitsaanneqarpoq, ilaallu piffissami sivisuumi pisortanit 

ikiorsiissutinik pisartagaqartuullutik aammalu piginnaasat sulisinnaassusaallu annertuumik 

appasittuusinnaallutik. Taamatuttaaq atuisut ilaasa peqqissutsikkut ilungersunartumik 

ajornartorsiuteqarsinnaaneri pasitsaanneqartarpoq, nappaataasulli amigaataasarmata ass. 

innarluutillit pillugit inatsit naapertorlugu ikiorserneqarsinnaanatik. Angerlarsimaffeqanngitsut 

unnuisarfii namminersortunit pigineqartuni / imminut pigineqartuni kinaassutsimik 

isertuussisinnaaneq iluaqutaassaaq, angerlarsimaffeqanngitsut unnuisarfiinili pisortanit 

pigineqartuni tamanna nalorninarsinnaavoq. Angerlarsimaffeqanngitsunut unnuisarfimmik atuisut 

inuttut paasissutissaataat nalunaarsorneqarsinnaasariaqarput, taamaaliornikkut pisortanit 

siunnersorneqarnissamik, ikiorneqarnissamik tapersersorneqarnissamillu qinnuteqarsinaalissallutik, 

matumani tulliuttut ilanngullugit: a) akiitsut akilersorneqarnissaannut periarfissaqarfiinilu 

isumaginninnikkut inissaqartitsineq, b) innuttaasoq ersarissumik piginnaasai appasippata 

tapersersorneqarnissamillu pisariaqartitsippat, innarluutilittut nalunaarsortinneq, c) ilaqutariinnik 

siunnersueqatigiisitsineq, inuttut ineriartorneq assigisaaluunniit, ilaqutariit inerisaaviani 

avataaniilluunniit katsorsaanermik suliniuteqarneq, d). pinngitsuuisinnaannginnermik 

ajornartorsiutinik pakkersimaartitsineq aammalu pisortatigut ikiorsiissutinut immikkoortumi 

iliuusissatut pilersaarutit, matumani inuk pineqartoq sulileqqissinnaaneranut periarfissaqarpat 

piginnaanngorsaqqiineq, e) inuk pineqartoq annertuumik sulisinnaassutsikkut piginnaasai 

ataavartumik apparsimappata siusinaartumik pensionisiaqalernikkut patajaannerusumik 

pilersorsinnaanermut tunngavissaqalerneq. Innarluutilinnik tapersersuineq pillugu innatsit 

naapertorlugu inersimasut innarluutillit pillugit pisortani oqartussat annertusisamik 

nalunaartussaatitaanerat erseqqissaatigineqassaaq. 

 

4). Ulloq 01.03.2023-mi atugarissaarnermut immikkoortortap pulaarnerani 

angerlarsimaffeqanngitsut unnuisarfiata inissiaqarfinni nutaanngitsuni isertafia ammasumiinnera 

ajornartorsiutaasoq taakkartorneqarpoq, tassani pingajuattut illuatungiusumut kinaassutsimik 

isertuussinissamut ajornakusoortitsilluni. Angerlarsimaffeqanngitsunut unnuisarfiup 

najugaqarfimmut isertarfia ammannginnerusumiittumut nuunneqarnissaa iluaqutaassasoq 

eqqaaneqarnikuuvoq. 

 

Sullitassat: 

Maniitsumi angerlarsimaffeqanngitsut sullitassaapput. Inuit allattsorsimaffianni paasissutissat 

tunngavigalugit Maniitsumi inuit 60-it sumi najugaqarneranik ilisimaneqanngitsut 

missaaniissorineqarput, taakkunnga affai (30-t missaaniittut) piffissami sivisuumi 

angerlarsimaffeqanngitsuullutik, sinnerilu iniminit nuunnikuusimasuupput imaluunniit piffissami 

sivikitsuinnarmi aalajangersimasumik najugaqarfeqaratik. Maniitsumi angerlarsimaffeqanngitsut 

unnuisarfiani 2022-mi qaammammut agguaqatigiisillugit unnuinerit 190-iupput, taakkunannga 

angutit 70 procentit missaaniillutik arnallu 30 procentit missaaniillutik. 

 

Atuilluartuunissakkut kingunerisinnaasat 

Nunap immikkoortuani angerlarsimaffeqanngitsunut suliniutit annertusarnissaat 

pitsanngorsaaviginissaallu aammalu innuttaasut atugarliortut sanngiitsullu aningaasaqarneranik, 

angerlarsimaffeqannginneranik aammalu peqqinnikkut peqqissutsikkullu ajornartorsiutaannik 

ikiorsernissaat atuilluartuuneruvoq. Immikkoortumi ajornartorsiutip eqeersimaartumik 

atuilluarnerusumillu akiuisoqarnissaanik pisariaqartitsisoqartoq isumaqartoqarsinnaavoq, matumani 

nunat assigiinngitsut akornanni periusissiaq ilisimaneqarluartoq ”housing first” tunngavigalugu, 

taamaalilluni illoqarfimmi angerlarsimaffeqanngitsut aammalu angerlarsimaffeqanngitsut 

unnuisarfianik atuisut annertuumik ikilisinneqarsinnaallutik. 

 

Aningaasaqarnikkut allaffissornikkullu kingunerisinnaasai 

Sulisut amerlassusaat pingasunit sisamanut amerlinerat annertunerusumik aningaasartuuteqarnermik 

kinguneqassaaq, taamaattumillu 0,5 mio. koruuninik missingersuutitigut ilassuteqarnissamik 

imaluunniit nuutsinissamik pisariaqartitsisoqassaaq. Inuusuttut najugaqarfiani aningaasartuutit 

2022-mit annertunerunavianngitsut naatsorsuutigissagaanni, 0,9 mio. koruuninik 

aningaasaliiffigineqartumi, sulisoqarnikkut amerlassutsikkut ajorseriaatitaqanngitsumik 2023-mi 

0,5 mio. koruuninik aningaasaliissutinik pioreersunik annikilliliisoqarsinnaasoq nalilerneqarpoq. 

Taamaattumik najugaqatigiiffimmi qaammammusialinnut atuiffimmit angerlarsimaffeqanngitsut 

unnuisarfiani akunnermusialinnut 0,5 mio. koruuninik nuutsinissamut periarfissaqarsinnaavoq. 

 

Atuiffiup normua Atuiffiup taagutaa Aningaasa

liissutit 

Ilassutitut 

aningaasal

iissutit 

Nutaamik 

aningaasal

iineq  

552020202-

0501035100-

122010200-010570 

MAN 

Angerlarsimaffeqanngitsunut 

unnuisarfik Inersimasut / 

akunnermusiat / Maniitsoq 

1.040.309 +500.000 1.540.309 

552020203-

0501015180-

122010102-010570 

MAN Inuusuttunut 

najugaqatigiiffik / 

Isumaginninnikkut 

pinaveersaartitsinermik sulineq 

/ Maniitsoq 

1.770.400 -500.000 1.270.400 

 

Allaffeqarfiup naliliinera 

Atugarissaarnermut immikkoortortaq naliliivoq, sulisut amerlassusaasa qaffannissaanut, 

angerlarsimaffeqanngitsut unnuisarfiata aaqqissuussaanikkut inissisimanerata 

allanngortinneqarnissaanut, atuisunut paasissutissat kinaassutsip isertuunnerisa 

atorunnaarnissaannut pisariaqartitsineq kiisalu nuussineq piffissami isiginninnermi 

sivisunerusuunissaa angerlarsimaffeqanngitsut unnuisarfianik atuisunut, pingaartumik siunissami 

ingerlallualernissaannut iluaqutaassaaq. 

Innersuussut 

Atugarissaarnermut immikkoortortap Atugarissaarnermut ataatsimiititaliamut innersuussutigaa, 

 

1. Maniitsumi angerlarsimaffeqanngitsut unnuisarfiani sulisut amerlassusiisa pingasunit 

sisamanut qaffanneqarnissaat, missingersuutitigut atuiffik 552020203-0501015180-

122010102-010570-mit atuiffik 552020202-0501035100-122010200-010570-mut nuussineq 

ukiullu missingersuusiorfiusut 2024-2025-2026 ilanngullugu akuersissutigineqassasoq. 

2. Maniitsumi angerlarsimaffeqanngitsunut unnuisarfik Maniitsumi Ilaqutariinnik 

inerisaavimmit Maniitsumi ikiorsiissarfiup ataanut imaluunniit atugarissaarnermut pisortap 

ataanut toqqaannartumik inissinneqarnissaa akuersissutigineqassasoq. 

3. Angerlarsimaffeqanngitsunut unnuisarfimmi atuisut inuttut paasissutissaat 

nalunaarsorneqartalernissaasa, taamaalillutik kommunimut siunnersorneqarnissamut kiisalu 

aningaasaqarnikkut ikiorserneqarnissamut tapersersorneqarnissamut aammalu 

ikiorsiissutinik pisartagaqalernissamut qinnuteqarnissamut periarfissaqalernisaat pillugu 

akuersissutigineqassasoq. 

4. Angerlarsimaffeqanngitsut unnuisarfiat naapertuunnerusumut nuutinneqarnissaanut, 

taamaalillutik atuisut pingajuatut illuatungiusumut kinaassutsiminnik isertuussisinnaanissaat 

qulakkeerniarlugu, Atuilluartuunissakkut Immikkoortortap suliaqarnera 

akuersissutigineqassasoq. 

 

Aalajangiineq 

Innersuussut utertinneqarpoq, nutaamik ersarissumik nassuiaasersorneqarsasoq 

saqqummiunneqaqqinnissaanut. 

 

Ilanngussaq 

1. Maniitsumi angerlarsimaffeqanngitsut unnuisarfiani sulisunit allagaqaat 

2. Unnuisartut amerlassusaat pillugit nalunaarsuiffik 2021-2022 

Imm. 3.3 Atugarissaarnermut immikkoortortaqarfimmi Maniitsumi biilitaarnissamik 

qinnuteqaat. 

 

Journalnr. 06.02.04 

 

 

Tunuliaqutaq 

Atugarissaarnermut immikkoortortaqarfimmi Maniitsumi biilitaarnissamik qinnuteqaat. 

Sianertoqartillugu ornigunnissamut isumaginninnermi pigaartoq biilinik pisariaqartitsivoq, tamanna 

jkommunip ammasarnerata avataani meeqqanik sumiginnaanermut pasitsaassinermut imaluunniit 

angerlarsimaffiup avataanut inissitassanut najukkamut ornigunnissamut tunngassuteqarpoq. Taxa-

nik ornigunnermi isumaginninnermi pigaartup pisunut attuumassuteqartut taxat aquttuinut 

kinaassusaat illersorsinnaanngilaa.  Saniatigut allaffiup ammanerani biili angerlarsimaffimmi 

ikiortinit- aamma tapersersortit immikkoortortaanit atorneqarsinnaassaaq, taamaalilluni 

immikkoortumi sullissineq pitsanngoriassalluni sulisullu atugarissaarnerulissallutik. 

 

Maleruagassatigut tunngavigisaq 

Meeqqat tapersersorneqarnissaannut Inatsisartut inatsisaat nr. 20, 26. juni 2017-imeersoq aamma 

Pisortat ingerlatsineranni suliassat suliarineqartarnerat pillugu Inatsisartut inatsisaat nr. 8, 13. juni 

1994-imeersoq naapertorlugit immikkuualuttortat suliaqarfimmut tunngatillugu inatsisinut 

naapertuuttunngortinneqassapput. 

 

Pissutsit atuuttut 

Maniitsumi isumaginninnermi pigaartut marluupput, forvagti aamma bagvagti tazakkulu 

nalinginnaasumik aggeqquneqarnermi ingerlanneqarnissaq pisariaqartittarpaat. Atugarissaarnermi 

immikkoortortami isumaginninnermi pigaartoq allaffiup ammanerata avataani orniguttussaatilluni 

taxartariaqartarpoq ilaanni utaqqineq sivisusinnaalluni, taamaalillutik pissarsisinnaangikkaangamik 

meeqqamik angerlarsimaffiup avataanut inissiinissami apuuffissaminnut pisullutik 

orniguttariaqarlutik.  Tamanna sullissinermi inatsisitigut naapertuutinngilaq, tassami paasissutissat 

mianernartut attuumassuteqanngitsumut ingerlateqqinneqarsinnaammata, tassani taxartitsisoq 

pineqarluni. 

 

Tamatuma saniatigut allaffiup ammanerani utoqqarnik, inunnik innarluutilinnik aamma 

perorsaanermi siunnersuinermik sullissinermi ornigunnissami biilit amigaatigineqartarput. 

Annerusumik ukiuunerani angerlarsimaffimmi ikiortit aamma tapersersortit sullissinermi 

orniguffissanut assigiinngitsunukassatillugit immikkoortumi sullissisinnaanerat 

ajornakusoornerullunilu pitsaannginnerusinnaavoq sulisunullu atugarissaartitsinnginnerulluni. 

 

Atugarissaanermi immikkoortortaq isumaginninnermi pigaartumut biilimik siullermi 

qinnuteqarnermi itigarnikuuvoq, tassanilu siunertarisimagaluarlugu immikkoortortaq biilimik 

atornikumik annerpaamik 50.000 koruunilerlugu pisissasoq, taamaalilluni ornigutilernermi taxa-mut 

akinik sipaassalluni.  Immikkoortortarli peqquneqarpoq Atugarissaarnermut immikkoortortamut 

biilimik nutaamik qinnuteqassasoq taamaalilluni aserfallatsaaliinermi ingammik biilit suleritinnerini 

akit minnerpaamiitinniarlugit.  

 

Atuilluartuunissakkut kingunerisinnaasai 

Atugarissaarnermut immikkoortortaqarfiup nammineq biileqalernera piffissamik atuilluarnermik 

aamma atuisunut sullissinerup pitsaanerulerneranik kinguneqassaaq.  

Aningaasaqarnikkut allaffissornikkullu kingunerisinnaasai 

Nittartagaq naapertorlugu https //www ams gl/biler/nye-biler/4WD bil Suzuki Ignis 1,2, Active 

4WD akeqartoq 221.900 koruuni akikinnerpaavoq, angallassinermi aki aamma apeqqutaavoq 

taamaalilluni 263.000 koruuni qinnutigineqarluni. 

 

Katillugit 2.039.923 koruuni 2023-mi Neriusaami nerisaqarnermi missingersutaavoq, taakkunani 

1.374.041 koruuni atuiffik 552030203-0503015300-122070600-010570, 634.173 koruuni atuiffik 

552030203-0503015300-122080600-010570 aamma 31.709 koruuni atuiffik 552030203-

0503015300-122070600-010570. Saniatuigut 2021-mi atuiffinni pingasuni atuineq 1.101.312 

koruuniusimavoq 2022-milu 1.340.657 koruunimiissimalluni. 2023-mi atuinissaq 1,5 – 1,6 mio. 

kopruunit akornanissasutut naatsirsuutigineqarpoq, tassa aningaasaliissutaasimasuni 0,4-0,5 mio. 

koruuni ataallugu. Taanna tunngavigalugu Atugarissaarnermut immikkoortortaq naliliivoq 263.000 

koruuninik atuiffik 552030203-0503015300-122070600-010570-mit Neriusaami atuinermi 

kinguneqanngitsumik nuussisoqarsinnaasoq.  

 

Atuiffik Atuiffiup taagutaa Missingersuutit Nuutsineq Missingersuut 

nutaaq 

552010000-

1601010000-

132010100-010570 

Angallassissutinik 

assakaasulinnik pisineq 

- Isumaginninnermi 

pigaartumut biili 

0 235.400 235.400 

552010000-

1601010000-

122081500-010570 

Ikummatissaq 0 20.600 20.600 

552010000-

1601010000-

111040300-010570 

Motorafgift 0 7.000 7.000 

552030203-

0503015300-

122070600-010570 

Neriusaaq Utoqqaat 

illuat / Nerisaqarneq 
1.374.041 -263.000 1.111.041 

 Katillugit 1.374.041 0 1.374.041 

 

Allaffeqarfiup naliliinera 

Atugarissaarnermi immikkoortortaq naliliivoq isumaginninnermi pigaartoq bileqartariaqartoq, 

nutaaq ornigisarnerulluni, taamaallilluni iluarsartuussinermut akiligassiissutit akisuut 

pinngitsoorsinnaaniassammata. Isumaginninnermi immikkoortortami biili kommunip 

iliuuseqartussaatitaaneranut pingaaruteqarpoq, taamaalilluni ornigunnermi angerlarsimaffimmi 

ikiortit, utoqqarnik sullissisut aamma inunnik innarluutilinnik sullissisut pitsaanerusumik 

sullissisinnaassallutik.  Tamanna pinasuartumik pisoqartillugu sukkaannaq ornigunnermi 

pingaaruteqarpoq, taamaalilluni taxat utaqqineqartariaqassanatik. Saniatigullu isumaginninnermi 

pigaartut ornigunneranni meeqqat inuusuttullu toqqissisimanartumik ingerlanneqarnissaannut 

pitsaasuuvoq aammalu pineqartut kinaassusaat attuumassuteqanngitsumut 

illersorneqarsinnaasallutik  

 

  

https://www.ams.gl/biler/nye-biler/

Innersuussut 

Atugarissaarnermut immikkoortortap Atugarissaarnermut ataatsimiititaliamut innersuussutigaa, 

1. Atugarissaarnermut immikkoortortaqarfimmi Maniitsumi biilitaarnissamik qinnuteqaat 

akuersissutigineqassasoq. 

2. Aningaasanik nuussinissamik qinnuteqaat akuersissutigineqassasoq kingornalu 

Aningaasaqarnermut Ataatsimiitsitaliamut ingerlateqqinneqassasoq. 

 

Aalajangiineq 

Innersuussut utertinneqarpoq, kisitsisit ersarissarlutigit saqqumminneqarnissaat kissaatigineqarpoq. 

Barnabas innersuussut akuersissutigalugu nalunaarutigaa.  

 

Ilanngussaq 

1. Auto Marine Service center AS neqeroorutaa april 2023 

04. Suliassat naliginnaasut 

Imm. 4.1 2022-imit 2026 tungaanut pilersaarusiornermi periusissiaq 
 

Journalnr. 16.03.01 

 

Tunuliaqutaq 

2022-mit 2026 tungaanut Pilersaarusiornermi periusissiassatut siunnersuut 

tusarniutigineqarnikuuvoq aammalu tusarniaanermi akissuteqaatit innuttaasullu siunnersuutaat 

qanoq ilanngutsinneqassanersut politikkikkut nalilerneqassalluni. 

 

Maleruagassatigut tunngavigisaq 

Pilersaarusiorneq aamma nunaminertat atorneqartarnerat pillugu Inatsisartut inatsisaat nr. 17, 17. 

novembari 2010-imeersoq naapertorlugu pilersaarusiornermi periusissiaq nutarterneqarpoq. 

 

Pissutsit atuuttut 

2022-mit 2026 tungaanut Pilersaarusiornermi periusissiassatut siunnersuut 06.12.2022-mit 

01.03.2023 tungaanut tusarniutigineqarpoq. Tusarniaanerup ingerlanerani tusarniaanermi 

akissuteqaatit aqqaneq-marluk tiguneqarput, taakkunannga Imarsiornermut aqutsisoqarfik, 

Isumaginninnermut Naalakkersuisoqarfik aamma Ilinniartitaanermut Naalakkersuisoqarfik 

oqaaseqaatissaqaratik. 

Illuatungerisat tullinnguuttut tusarniaanermi akissuteqaatinik tunniussaqarnikuupput: 

 

1. Aningaasaqarnermut Naligiissitaanermullu Naalakkersuisoqarfik 

2. Inuinnartut 

3. Ineqarnermut Attaveqaqatigiinnermullu Naalakkersuisoqarfik 

4. Illersornissamut ministeriaqarfik - Illuutinik aqutsisoqarfik: 

5. Meeqqanut, Inuusuttunut Ilaqutariinnullu Naalakkersuisoqarfik 

6. Aalisarnermut Piniarnermullu Naalakkersuisoqarfik 

7. Inuinnartut 

8. Inuinnartut 

9. Inuinnartut 

Aammattaaq Maniitsumi Sisimiunilu marloriarluni innuttaasunik ataatsimiititsisoqarnikuuvoq, 

tassanittaaq 2022-mit 2026 tungaanut Pilersaarusiornermi periusissiamut innuttaasut kissaatinik 

oqaaseqaatinillu takkusaqarlutik. 

 

Atuilluartuunissakkut kingunerisinnaasai 

Tusarniaanermi akissuteqaatit 2022-mit 2026 tungaanut Pielrsaarusiornermut periusissiamik 

pilersitsinermut atatillugu oqartussaaqataanerup ingerlanerata ilaatut tiguneqarput. Innuttaasunik 

ataatsimiisitsinermi tusarniaanermi akissuteqaatit tiguneqarnikuusut siunnersuutillu 

saqqummiunneqartunut tamanut kommunalbestyrelsi isummerpat oqartussaaqataanermik 

ingerlatsineq nukittorsarneqassaaq taamaaliornikkullu 2022-mit 2026 tungaanut Pilersaarusiornermi 

periusissiassamut innuttaasut piginneqataassallutik. 

 

Aningaasaqarnikkut allaffissornikkullu kingunerisinnaasai 

Aningaasaqarnikkut kingunissaqanngilaq. 

Allaffeqarfiup naliliinera 

Allaffeqarfik naliliivoq, tusarniaanermi akissuteqaatit tullinnguuttut Atugarissaarnermut 

ataatsimiititaliamut attuumassuteqartuusut: 

2.  Inuinnartut 

5. Meeqqanut, Inuusuttunut Ilaqutariinnullu 

Naalakkersuisoqarfik 

8. Inuinnartut 

 

Tusarniaanermi akissuteqaatit isummanik, oqaaseqaattínik allannguutissatulluunniit siunnersuutinik 

immikkuualuttunngorlugit allaaserineqartunik arlalinnik imaqarput. Allannguutissatut siunnersuutit 

tamarmik issusuumik allallugit nalunaarsoqqapput. 

2. Inuinnartut 

2.1 Sumiiffinni tamani pimmatiginnittarneq unitsinniarlugu suliniuteqartoqassaaq 

”Sumiiffik apeqqutaatinnagu pimmatiginnittarnerup unitsinneqarnissaanut 

ataavartumik sulisoqartariaqarpoq. Tamanna anguniakkap anguneqarnisssaanut 

suleqatigiissitamik pilersitsinikkut pisariaqaraluarpoq” 

Allaffeqarfimmit oqaaseqaat: Pimmatiginnittarnerup akiornissaanut periusissiamik kommuni 

suliaqarpoq. 

 

2.2 Maniitsumi atuarfiup nutarsarneqarneranut atatillugu, init atuartitsiviusut 

ammanerulersinneqarnissaat. 

”Maniitsumi atuarfiup nutarterneqarnera pisussaasoq iluatsillugu klassit 

matoqqasuujunnaarnissaat nutarterinermi atuuttunngortinneqarnissaa 

eqqarsaatigilluaqqunaqaaq.” 

Allaffeqarfimmit oqaaseqaat: Atuarfiup iluarsartuunneqarneranut suliniummi siunnersorti atuarfiup 

sanaartorneqarneranut ataatsimiititaliamit kissaatit tamaasa eqqumaffigisarai, ilaatigut siuliani 

taaneqartoq kissaatinut ilaalluni. 

2.3 Atuartunut nerisaqartitsinermut aaqqissuussaq allanngortinneqassaaq 

”Maannakkut pisut qiviarutsigit. Meeqqat taquassiunneqartarnerat 

peqqinnanngitsuuvoq.” 

”Meeqqat namminneq peqataallutik qallersuineq ingerlattarlugu, 

tamatumuunakkut meeqqanik peqataatisineq anguniarlugu.” 

Allaffeqarfimmit oqaaseqaat: Nerisaqartitsinermut aaqqissuussaq atorunnaarsikkiartorneqassasoq 

Kommunalbestyrelsimit aalajangiunneqarpoq. 

2.4 Meeqqanik eqqartuisussanik suleqatigiissitanik pilersitsisoqassaaq 

”Uani qulequttani pisareernikoq meeqqat pillugit oqallinneq peqqittariaqarpoq 

aammami eqimattanik pilersitsinniarneq pisariaqarmat.” 

Allaffeqarfimmit oqaaseqaat: Meeqqat inuusuttullu pillugit politikki, meeqqanik isiginnittariaaseq 

ilanngunneqarluni, kommunimit suliarineqaleruttorpoq. 

5.  Meeqqanut, Inuusuttunut Ilaqutariinnullu Naalakkersuisoqarfik 

5.1 Ornittakkanik aalajangersimasumik sammiveqartunik pilersitsisoqassanngilaq, tamakku 

inunnik innarluutilinnik immikkoortitsisarmata. 

”Taamaattorli sannaviit immikkut ittumik saaffigineqartut qitiutinneqarnerisigut 

inuit innarluutillit peersitaasarnissaat Naalakkersuisoqarfimmi 

ernumassutigineqalaarpoq. Inuit innarluutillit inuttulli allatut assigiinnik 

atugassaqartinneqarnissaat aallaaviusariaqarpoq, tassa ataatsimoorfinnut 

assigiinngitsunut peqataasinnaanerit taamaalillunilu inunnut allanut 

saaffigineqartunut attuumassuteqartoqarsinnaalerluni.” 

5.2 Ornittakkanik peqataatitsisunik pilersitsisoqassaaq 

”Taamaattorli sannaviit immikkut ittumik saaffigineqartut qitiutinneqarnerisigut 

inuit innarluutillit peersitaasarnissaat Naalakkersuisoqarfimmi 

ernumassutigineqalaarpoq. Inuit innarluutillit inuttulli allatut assigiinnik 

atugassaqartinneqarnissaat aallaaviusariaqarpoq, tassa ataatsimoorfinnut 

assigiinngitsunut peqataasinnaanerit taamaalillunilu inunnut allanut 

saaffigineqartunut attuumassuteqartoqarsinnaalerluni.” 

Allaffeqarfimmit oqaaseqaat: Aalajangersimasumik sammivilinnik imaluunniit peqataatsitsisunik 

ornittakkanik pilersitsisoqarnissaa pillugu aalajangiisoqassaaq. 

8. Inuinnartut 

8.1 Pilersaarusiornermut periusissiami tarnikkut peqqinnissaq ukkatarineqassaaq 

”Qeqqata Kommuniani timimik aalatitsinikkut peqqissutsip 

pitsaanerulersinneqarnissaa. Eqqarsartaatsikkut peqqissuuneq 

eqqaaneqanngimmat eqqarsaatigineqanngimmalluunniit tupinnartoq 

isumaqarpunga.” 

”Tassuunakkut neriuutigaara pilersaarusiornermi periusissiami timikkut 

peqqissuuneq peqqinnerluunniit kisimi allassimassanngitsoq kisianni aamma 

eqqarsartaatsikkut peqqissuunissamik suliniuteqartoqartoq immaqa 

napparsimmaveqarfimmik politiinillu pitsaanerusumik suleqateqarnikkut.” 

Allaffeqarfimmit oqaaseqaat: Kommunip peqqinnermut pinaveersaartitsinermullu politikkiani 

tarnikkut timikkullu peqqinneq ilaapput, marluutillugit pingaartinneqarlutik. 

 

8.2 Tarnikkut sanngiitsut ikiortissarsiorsinnaanerat ajornannginnerussaaq 

”Inuit inuusuttut amerligaluttuinnartut eqqarsartaatsimikkut anniaateqarput, 

inersimasunut aamma atuuppoq aammalu imminut toqoriaraluartoqarnissaata 

tungaanut ikiuisinnaasunik nassaassaqanngilaq, taavami inuusuttut 

ikiorneqarnissartik siunertariinnaraluarlugu inuunertik kipitikkunikku?” 

Allaffeqarfimmit oqaaseqaat: Kommunip peqqinnermut pinaveersaartitsinermullu politikkiani 

tarnikkut timikkullu peqqinneq ilaareerput. Ilaqutariinnik kiffartuussivik aammalu pitsaaliuinermi 

siunnersortit aqqutigalugit pinaveersaartitsinermik kommuni suliaqarpoq. 

8.3 Meeqqat atuarfianni atuartut eqqarsartaatsikkut anniaateqarnersut misissorneqartassapput 

”Inuusuttut meeqqat atuarfianniittut anniaatiminnut sooq misissorneqarneq 

ajorpat?” 

Allaffeqarfimmit oqaaseqaat: Piffissami matumani meeqqat atuarfiini atuartut eqqarsartaatsimikkut 

anniaateqarnersut pillugit misissuisarnissamut inatsisitigut piumasaqaateqanngilaq. 

8.4 Tarnikkut sanngiitsut siusinaartumik pensionisiaqalersinngikkaluarlugit, eqqarsartaatsimikkut 

anniaatiminnik ikiorserneqarnissaannut kommuni suliaqassaaq 

”Inuit eqqarsartaatsimikkut anniaatillit ikiorneqarsinnaanerinik ujartuinani sooq 

siusinaartumik pensionisiaqalersinneqartarpat?” 

Allaffeqarfimmit oqaaseqaat: Peqqinnissaqarfiup Majoriallu innersuussuteqarnerat tunngavigalugu 

pensionisiaqalersitsineq pisarpoq. 

Innuttaasunik ataatsimiisitsinerit 

Pilersaarusiornermi periusissiassamik tusarniaanermut atatillugu innuttaasunik ataatsimiititsinernik 

marlunnik ingerlatsisoqarnikuuvoq. Innuttaasunik ataatsimiisitsinernit, ataatsimiititaliamut 

attuumassuteqartunik oqaaseqaatit immikkoortumi uani saqqummiunneqarput. 

Maniitsoq: 

10.8 Maniitsumi aalajangersimasumik sammiveqartumik ornittakkamik 

pilersitsisoqassaaq 

Allaffeqarfimmit oqaaseqaat: Aalajangersimasumik sammivilinnik imaluunniit 

peqataatsitsisunik ornittakkanik pilersitsisoqarnissaa pillugu aalajangiisoqassaaq. 

10.10 Utoqqaat eqqissisimasumik avatangiiseqarnissaat qulakkeerneqassaaq. 

Allaffeqarfimmit oqaaseqaat: Utoqqaat sapinngisamik sivisunerpaamik 

angerlarsimaffimminni toqqissisimanartumik sinaakkuteqarlutik najugaqartarnissaat 

kommunimit sulissutigineqarpoq. 

10.14 Pinaveersaartitsilluni suliaqarnermi imigassaq ikiaroornartorlu 

ilanngunneqartassapput 

Allaffeqarfimmit oqaaseqaat: Imigassamut ikiaroornartumullu atatillugu, pitsaaliuinermi 

siunnersortit ilaqutariinnillu kiffartuussivimmi pinaveersaartitsinermi ukkatarineqarput 

Innersuussut 

 2022-mit 2026 tungaanut Pilersaarusiornermi periusissiassami allaffeqarfiup 

ilanngutassaanik immikkoortunik ataatsimiititaliaq toqqaassaaq 

2.1  Sumiiffinni tamani pimmatiginnittarnerq unitsinniarlugu suliniuteqartoqassaaq 

2.2  Maniitsumi atuarfiup nutarsarneqarneranut atatillugu, init atuartitsiviusut 

ammanerulersinneqarnissaat 

2.3  Atuartunut nerisaqartitsinermut aaqqissuussaq allanngortinneqassaaq 

2.4  Meeqqanik eqqartuisussanik suleqatigiissitanik pilersitsisoqassaaq 

5.1  Ornittakkanik aalajangersimasunik sammiveqartunik pilersitsoqassanngilaq tamakku 

inunnik innarluutilinnik immikkoortitsisarmata. 

5.2  Ornittakkanik peqataatitsisunik pilersitsisoqassaaq 

8.1  Pilersaarusiornermut periusissiami tanikkut peqqinnissaq ukkatarineqassaaq 

8.2  Tarnikkut sanngiitsut ikiortissarsiorsinnaanerat ajornannginnerussaaq 

8.3  Meeqqat atuarfianni atuartut eqqarsartaatsikkut anniaateqarnersut 

misissorneqartassapput 

8.4  Tarnikkut sanngiitsut siusinaartumik pensionisiaqalersinngikkaluarlugit 

eqqarsartaatsimikkut anniaatiminnik ikiorserneqarnissaannut kommuni suliaqassaaq 

10.8  Maniitsumi aalajangersimasumik sammiveqartumik ornittakkamik pilersitsisoqassaaq 

10.10 Utoqqaat eqqissisimasumik avatangiiseqarnissaat qulakkeerneqassaaq 

 

10.14 Pinaveersaartitsilluni suliaqarnermi imigassaq ikiaroornartorlu ilanngunneqartassapput 

 

Aalajangiineq 

Innersuusut allanngorlugu Kommunalbestyrelse-mut saqqummiunnissaanut isumaqatigiissutigivaat. 

ornittakkat aalajanersimasunik sammiveqartunik tamanut ammasumik, kiisalu immikkut 

pisariaqartitsisut eqqumaffigalugit. 

Pinaveersaartitsilluni suliaqarnermi imigassaq ikiaroornartorlu aammalu aanngajaarniutit allat 

ilanngunngunneqarsasut kissatigivaat. 

Ilanngussaq 

1. Tusarniaanermi akissuteqaatit tamarmik 

2. Maniitsumi innuttaasunik ataatsimiititsinermit imaqarniliaq 

3. Sisimiuni innuttaasunik ataatsimiititsinermit imaqarniliaq 

Imm. 4.2 Najugaqatigiiffiit nikisinnissaannut qinnuteqaat. Maniitsoq. 

 

Journalnr. 47.01.02 

 

Tunuliaqutaq 

Maniitsumi inuit innarluutillit ulloq unnuarlu paaqqutarineqartariaqartunut najugaqatigiiffiit 

pingasuusuni, najugaqatigiiffiup ataatsip matuneqarnissaa, kiisalu innarluutilinnut tulluarsakkami 

inissiami najugaqatigiiffimmik nutaamik pilersitsisoqarnissaanik qinnuteqarneq. 

  

Pissutsit atuuttut 

Maniitsumi inuit innarluutillit inatsisaata ataani sullinneqartuni ulloq unnuarlu 

paaqqutarisariaqartuunertik pillugu najugaqatigiiffinni najugaqartinneqartarput.  

 

Najugaqatigiiffiit pioreersut: 

Maniitsumi innarluutillit inatsisaata ataani sullinneqartunut najugaqatigiiffiit pioreersut, tassaapput 

KATAK Tunoqqusaaq 833 5A2, NASIFFIK Esbjergvej 402 aammalu MIKI B-1406 lejl. 003/004. 

Taakkua saniatigut qasuersaartarfik B-1406 002. 

Najugaqatigiiffiit inissiaqarfinni inissiat initunerit, atorlugit INI A/S aqqutigalugu attartugaapput. 

Najugaqatigiiffiit ulloq unnuarlu sulisulerlugit ingerlanneqartut pingasuupput, Marluk sisamanut 

inissaqartitsisut, ataaseq marlunnik inissaqartitsisoq katillugit inissat qulit qasuersaartarfillu ataaseq.  

 

Inissiat inissiaqarfinniittut attartorneqartut pisoqalinikooqaat, tamannalu peqqutigalugu 

najugaqartunut utoqqaliartortunut tulluarunnaaqqavoq, soorlu inissiaq tunoqqusaami 

najugaqatigiiffittut atorneqartoq KATAK nateq ukiorpassuarni atanikuugami 

illersuutaaruteqqallunilu, natermi qisuit pujoralattai najugaqartunut sulisunullu 

peqqinnarunnaaqqapput. Ilaatigut sulisunik najugaqartunillu peqqissutsip tungaagut 

sunniuteqalersitseqqallutik, soorlu anersaartorniarnikkut aammalu amip ammartitilerneratigut. 

Oqoqarsoralugu misissuisartuniit misissuititsineq ingerlanneqarnikuuvoq, nalunaarutigineqarporlu 

oqoqarani, natermi qisuit pujoralaat najugaqartunut sulisullu timaannut qisuariartitsisuusut. 

Aamma najugaqatigiiffik ataaseq ilaatigut aamma qummut quleriit sisamaanni inissisimaneq 

pisooqataalluni, inissiallu pisoqaavallaarneri pillugit elevatoreqannginnamik pitsorluttunik 

najugaqatigiiffinniisitsineq unamminarsinnaasut ilagaat.  

 

Inissiap innarluutilinnut tulluarsagaannginnera pillugu, innarluuteqartumut tulluarsarniarlugu 

Kommuni aningaasartuuterpassuaqartarpoq. 

 

Innarluutilinnut tulluarsagaq inissiaq:  

Innarluutilinnut tulluarsagaq inissiaq nutaaq ukiaq 2018 nutserfigineqarnissaminut piareermat, 

inissat 16-iusut inuit innarluutillit inatsisaata ataani sullinneqartuni timimikkut innarluuteqartunut  

neqeroorutigineqarput, maannalu inissani 16-iusuni inissat pingasut inikinnerit najugaqatigiiffittut 

qasuersaartarfittullu atorneqarput, aqqaneq marluk innuttaasuniit attartorneqarlutik, ataaserlu 

inituneq (marlunnik sinittarfilik) inuttalerniarneqarnera ajornakusoortinneqarami, ukiup affaa 

maannamut inuttalerneqarneq ajulermat, Atugarissaarnermut immikkoortortamiit 

akilersorneqarpoq. 

 

Tamanna inissiani nutaanngilisuni aammalu innarluuteqartunut tulluarsagaanngitsuni, 

najugaqarfiuteqarnitsinnut taarserusunnaqaaq. 

Najugaqatigiiffinni najugaqartut ilaqarmata timimikkut innarluuteqartut, inissiamut tulluarsakkamut 

piukkunnaateqarluartut. 

Innarluutilinnut tulluarsakkap inissiaataani init atorneqanngitsut akilersersorneri, taamaasillugit 

aamma matussuserneqassagaluarput, tamannami aamma isumaqalissammat, inissiani 

najugaqatigiiffittut  pioreesoq NASIFFIK Esbjergvej 402-mi inissisimasoq, pukkinnerusumut 

nuutsinneqarsinnaalissasoq, najugaqartunut annertuumik oqilisaataasinnaasumik. 

 

Siunertarineqarpoq 

Tunoqqusaani najugaqatigiiffik KATAK maanna nateq suliassaangaatsiarpoq aammalu iigaq 

qalipatassaalluni sumi tamaanilu iluarsagassaqaalulluni. Inunnut innarluutilinnut inissiamut 

tulluarsakkamut nuunneqarnissaa siunniunneqarpoq, taamaasilluni najugaqatigiiffik 

tunoqqusaamiittoq iluarsarneqareerpat, Najugaqatigiiffik Nasiffik Esbjergvej 402 inissiaqarfinni 

nutaanngilisumiinnera, aammalu qutsissumiinnera najugaqartunut tulluarunnaarnikuusoq, 

tunoqqusaani najugaqatigiiffimmut nuutsinneqarsinnaalissammat. Najugaqatigiiffik Esbjergvejimi 

attartugaq taamaatisillugu. 

 

Aningaasaqarnikkut allaffissornikkullu kingunerisinnaasai 

1. Inunnut innarluutilinnut inissiami tulluarsakkami ini nr. 201 sivitsortumik maanna inussaninneq 

ajulermat, najugaqatigiiffik KATAK sulisunut najugaqartunullu peqqinnarunnaarsimammat, 

nuunniarneqarpoq. B-1406 lejl. 201 inoqannginnera pillugu Atugarissaarnermut 

immikkoortortaqarfik qaammammut, ineqarnermut akiliutit akilertagarai (lejetabsbetaling), 

qaammammut kr. 6.282,00-it akilerneqartarlutik. Najugaqatigiiffik nuuppat akiliut taanna 

ingerlaannarnissaa naatsorsuutigineqarpoq. Aningaasartuut alla 

iserternermut/qularnaveeqqusiissummut akiliut kr. 18.810 taanna ataasiartumik akiligassaavoq.  

2. Najugaqatigiiffik KATAK Tunoqqusaani inissisimasoq, inissiami atsinnerpaami inissisimavoq, 

taamaattumik inunnut innarluutilinnut aammalu timikkut piginnaanikillisimasunut, inip ilua 

tulluarsagaareerluni najugaqatigiiffittut atorneqarnera pillugu, ilanngullugu silataani 

isaarissamut rampeliortitsisoqarnikuuvoq. Najugaqatigiiffimmi nateq listit iigarlu 

suliarineqarunik, najugaqatigiiffittut atorneqarluarsinnaakutsoorpoq suli. Ataasiartumik 

aningaasartuutit kr. 114.000 natilersortinnissaanut aammalu listit iikkallu qalipannissaanut kr. 

25.000 katillugit aningaasartuutit kr. 139.000 atorneqassallutik. 

3. Najugaqatigiiffik NASIFFIK Esbjergvejimi quleriit sisamaanni inissisimasoq, najugaqartunut 

utoqqaliartortunut tulluarunnaaqqavoq, tamaattumillu periarfissaq una atorlugu 

atorunnaarsinneqarnissaa kissaatigineqarluni. Nasiffimmi najugaqartut sulisullu Tunoqqusaani 

najugaqatigiiffiup iluarsarneqareersup naammassinerani nutserfigisinnaanngussagaluarpaat, 

taamaasilluni atsissumiinnera najugaqartunut tulluarnerummat innersuunnarluni.   

4. Qulaani najugaqatigiiffiit nutsernerinut nutserisunut aningaasartuutit missiliorlugit kr. 10.000-it 

naatsorsuutigineqarput. 

Aningaasartuutit atuiffinniit ukunannga tiguneqarnissaat naatsorsuutigineqarpoq: 

 

Atuiffik Taagutaa Missingersuutit ilassut Atuineq Sinneri Atuineq 

552040301-

0501045300-

122081500-

010570 

Ingerlatsinermi 

aningaasartuutit 

528.477 0 0 528.477 0% 

 

Atuilluartuunissakkut kingunerisinnaasai 

Najugaqatigiiffiit nuutsiternerisa kingunerissavaa, sulisut atuisullu peqqinnerulernissaat aammalu 

ukioqqortusiartornermi timikkullu piginnaanikilliartornermi tulluarnerusumut 

inissinneqarsinnaalissammata. 

 

Allaffeqarfiup naliliinera 

Atugarissaarnermut immikkoortortaqarfik Maniitsoq naliliivoq, najugaqatigiiffiit 

nuutsiterneqarnissaanut suliniut aammalu aningaasartuutissat siunertamut pitsaasumut 

atorneqassammata, qinnuteqaat ilalernartoq. 

 

Innersuussut 

Maniitsumi  Atugarissaarnermut immikkoortortaqarfiup Atugarissaarnermut 

immikkoortortaqarfimmut innersuussutigaa akuereqqullugit: 

 

1. B-1406 201-mi najugaqarfik najugaqatigiiffittut ammarneqassasoq, aningaasartuutillu 

ataasiartumik kr. 18.810,00 aamma qaammammut akiliutaasartussaq kr. 6.282,00 

akuersissutigineqassasut 

2. Tunoqqusaaq 833 5A6 najugaqatigiiffittut atuinnarnissaa pillugu iluarsaanermut 

aningaasartuuti kr. 139.000,00   

3. Najugaqatigiiffiit nutsernerannut aningaasartuutit kr. 10.000,00 atorneqassasut 

4. Najugaqatigiiffiit nutserneranut iluarsartinnerannullu atuiffik 552040301-0501045300-

122081500-010570 atorneqassasoq 

Aalajangiineq 

Akuersissutigineqarput. 

 

Ilanngussaq 

1. Sulisut allagaat, najugaqatigiiffik KATAK 

2. Najugaqatigiffinniit assilisat 

05. Sulisoqarnermut tunngasut 

Soqannngilaq.  

06. Paasissutissiissutit 

 

Imm. 6.1 Qeqqata Kommuniani imminut toquttarneq pillugu suliniutit killiffianik 

apeqquteqarneq. 

 

Journalnr. 48 

 

 

Tunuliaqutaq 

Kommunalbestyrelsimi ilaasortap Paneeraq Olsen Naleraq, 11. April ataatsimiinnissamut imatut 

apeqquteqaateqarpoq;  

 

1. Imminut toqquttarneq pillugu suliniutit ullumikkut kommunitsinni sumut killippat. 

Uani eqqarsaatigaakka makkua: 

A. Imminut toqqunniarluni eqqarsaateqaraanni kommunitsinni sumut saaffiginnittoqartarpa? 

Nalunngilara nuna tamakkerlugu sianerfiusinnaasoq 801180-imut sms-ertoqarsinnaallunilu 1899-

imut. Kommunitsinni sumut saaffiginnittoqarsinnaava? 

B. Saaffiginnittoq qanoq sullinneqartarpa? 

                             b1. sumut innersuunneqartarpa 

                             b2, qanorlu sivisutigisumik malinnaaffigineqartarpa 2. Imminut 

toqussimasoqartillugu qanoq ikiueqqaarneq ingerlanneqartarpa, sullissisunik kikkut 

akuutinneqartarpat 3. Nuna tamakkerlugu suliniutinut kommunimi imminut toquttarneq pillugu 

suliniutaanut ataqatigiissaarineq kiap tigummivaa, qanorlu ataqatigiissaarneqarpat? 

 

Pissutit atuuttut 

Apeqqutit Ilaqutariinnut Sullissivimmut kiisalu pinaveersaartitsisunut ingerlanneqarnikuupput. 

Akissutaat ilanngullugit ingerlatinneqarput, ilaatigullu erseqqissaatigineqarluni imminut 

toqunnissamik eqqarsaateqartut, ilaqutaasut, qanigisalluunniit Maniitsumi sungiusimalersimagaat 

Ilaqutariinnut Sullissivimmut saaffiginnittarneq, tassanilu ilaatigut oqaloqatiginninnikkut 

paasiniarneqartarluni qanoq uloriarnartorsiut annertutiginersoq. Ulorianartorsiortutullu 

nalilerneqarpat Napparsimaviqarfik attavigineqartarpoq. Taamatuttaarlu aamma Sisimiuni 

napparsimaveqarfik attavigineqartarluni. 

Meeqqat 18-it inorlugit ukiullik atugarissaarnermi allaffeqarfiup ikiorserneqarnissaat 

akisussaaffigisarpaat, ilaatigut taamaattoqarnerani aamma napparsimavimmi meeqqap 

uninnganerani sulisunik ilaqarnissaat isumagineqartarluni. Taamaattoqartillugu Inatsisartut Inatsisat 

Meeqqanut ikiorsiinermut tunngassuteqartoq aallaavigalugu ikiorsiissutit aaqqissuunneqartarput – 

ilaatigut ulloq unnuarlu angerlarsimaffimmut inissiigallarnerit pisinnaasarlutik. 

Imminut toqqussimasoqartillugu kriseberedskab illoqarfinni marluusuni aallartinneqartarpoq. 

Innersuussut 

Atugarissaarnermut Ataatsimiititaliamut Sisimiuni Maniitsumilu Atugarissaarnermut 

Immikkoortortaqarfiit innersuussutigaat; 

 Ilaqutariinni sullissivimminngaanniik akissuteqaataasut paasissutissatut tiguneqassasut  

 Kingunerusukkullu allannguutissatut siunnersuuteqartoqarsinnaasoq soorlu aappaagumut 

aningaasanik suliaqarnermut atatillugu. 

 

Aalajangiineq 

Tusaatissatut tiguneqarpoq, sulisunik nalimmassaanerit ingerlanneqarnissaat kissaatigineqarluni. 

 

Ilanngussat 

1. Sisimiuni Ilaqutariit kiffartuussivianit paasissutissat 

2. Maniitsumi Ilaqutariinnut inerisaavimmit paasissutissat 

3. Maniitsumi Ilaqutariinnut inerisaavimmit paasissutissat 

08. Tamalaat 

 

Imm. 8.1 Tamalaat 

Soqanngilaq. 

 


